
   Кăвакарнă пайăр çӳç,

Пĕркеленчĕклĕ пит-куç —

Уншăн кăмăлна ан хуç,

Ан йĕпентĕр мăшăр куç.



Авă анне пахчара

Çум курăк тăпăлтарать. —

Ывăнтăн пуль эс, анне,

Пӳрте кĕрсе выртса кан.



Хамах çумлăп йăранне,

Çемçе кукăль пĕçерем...

Лар-ха сĕтел хушшине,

Вĕри яшка çитерем.



Ӳссе çитнĕ ачусем

Пĕринчен тепри маттур.

Мăнуксем те пит правур,

Ĕçне тунă, пурте пур.



Лар-ха, анне, хам çумма,

Калаçар чуна уçса.

Ватăлнăшăн ан кулян,

Каймастпăрах пăрахса.



Çапла кăмăл туличчен

Ларасчĕ-ха калаçса.

Мĕн ватăлса виличчен

Пурăнасчĕ савăнса.

  